
Андрусь ТАКІНДАНГ нарадзіўся ў Мінску, 
скончыў Рэспубліканскую гімназію-каледж імя 
I. Ахрэмчыка, Беларускі дзяржаўны універсі- 
тэт культуры і мастацтваў па спецыяльнасці 

, "традыцыйная беларуская культура і сучаснае 
мастацтва, мастак-рэстаўратар". З’яўляецца за- 
снавальнікам гурта “Рэха". Цяпер працуе ма- 
стаком-рэстаўратарам у Беларускім дзяржаў- 
ным музеі народнай архітэктуры і побыту. Пра 
яго асобу як музыкі і мастака "ЛіМ" ужо рас- 
казваў сваім чытачам. Гэтым разам — размова 
пра родную мову і пра новы творчы праект 
Андруся Такінданга.

—  Андрусь, у  вас выдавшая 
беларуская мова. Скажыце, 
1 ў  паўсядзённым жыцці на 
якой мове вы размаўляеце або 
гэта залежыць ад абставін ?

— Так, у паўсядзённым жыц- 
ці я размаўляю па-беларуску. 
Пры адзінай умове, безумоўна, 
калі мяне разумеюць. Бо сярод 
маіх знаёмых ёсць людзі з Расіі, 
Афрыкі, Францыі... Тады ўжо 
прыходзіцца адыходзідь ад бе- 
ларускай і шукаць агульназра- 
зумелую мову.

—  У эфіры праграмы “На
ша раніца" на канале А Н Т  вы 
разам з Аленай Анісім кож- 
ны чацвер вядзеце рубрыку, 
у якой распавядаеце пра ад- 
мысловыя беларускія словы, 
тлумачыце іх паходжанне,

правільны ўжытак. Калі не 
сакрэт, чаму выбор быць вя- 
дучымі прыйшоўся на вас?

— Існуе такая тэлевізійная 
"Студыя-42". Менавіта яе прад- 
стаўнікі прапанавалі каналу 
АНТ зрабіць перадачу пра бела- 
рускую мову. Наколькі я ведаю, 
на тэлеканале АНТ яна гучыць 
не часта. Вось такім чынам і з'я- 
вілася беларускамоўная рубры- 
ка ў праграме "Наша раніца". 
А мне потым патэлефанавалі з 
гэтай студыі, прапанавалі стаць 
вядучым, і я даў згоду.

—  А  як ідзе адбор слоў, 
якія вы т лумачыце?

— У "Студыі-42" ёсць свая рэ- 
дакцыя, дзе і падбіраюцца слоў- 
цы для перадачы. Крытэрый 
такі — гэта мусіць быць цікава

гледачам. Неабавязкова выбі- 
раць нейкія рэдкія словы. Яны 
могуць быць і з паўсядзённага 
ўжытку, але, прыкладам, маюць 
незвычайную, цікавую гісто- 
рыю, адметнае паходжанне.

—  На ваш у думку, што 
трэба зрабіць, каб пашырыць 
ужыванне беларускай мовы ў  
грамадстве?

— Мяркую, калі будзе з'яў- 
ляцца больш такіх праграм на 
тэлеканалах, то такім чынам ад- 
будзецца і большая папуляры- 
зацыя мовы. Увогуле, калі лю- 
дзі адчуюць і зразумеюць, што 
беларуская мова простая ў зно- 
сінах, што яна мілагучная і на
туральная. У прынцыпе, нельга 
рабіць з мовы "святую карову", 
заганяць яе толькі ў  межы мае-

сябе?
тацтва, сферу культуры. Мова 
мусіць існаваць на побьггавым 
узроўні, бо з яе дапамогай мы 
перадаём свае думкі. I калі людзі 
адчуюць, што ім зручна гэта ра- 
біць на роднай мове, то будуць з 
задавальненнем ёю карыстацца. 
Зразумела, шмат чаго залежыць 
ад дзеячаў культуры, сістэмы 
адукацыі, музыкаў, мастакоў, 
пісьменнікаў. А ў першую чаргу 
— ад ініцыятывы самога чалаве- 
ка. Трэба проста самім пачадь 
размаўляць на матчынай мове.

—  Якое месца ў  шэрагу 
дзярж аўных свят нашай кра- 
іны вы адводзіце Д ню  бела- 
рускага гіісьменства?

— Гэтае свята ў шэрагу ін- 
шых займае асаблівае месца, 
бо яно мае на мэце прапаган- 
ду духоўных здабыткаў народа, 
найперш мовы і айчыннай літа- 
ратуры. I, безумоўна, такія свя
ты павінны існаваць. Калі яны 
праводзяцца на адпаведным, 
прафесійным узроўні, то, адна- 
значна, не могуць не зацікавіць 
людзей у выкарыстанні бела
рускай мовы. 3 дапамогай такіх 
святаў родная мова становіцца 
больш паітулярнай, пашыраецца 
яе ўжытак. I ў першую чаргу, у 
моладзевым асяродку.

—  На ваш погляд, ці ўплы- 
вае свята на выхаванне па- 
вагі і любові ў  нашых гра- 
мадзян да беларускага слова, 
роднай літ арат уры ?

— Вельмі важна, так бы мо- 
віць, не перастарацца, каб не 
было ніякага гвалту, прымусу. 
Часам здараецца і такое, што 
школьная праграма можа адбіць 
у маладога чалавека цікавасць 
да рускай або беларускай літа- 
ратуры. Галоўнае, каб да гэтага 
свята, як і да некаторых іншых, 
далучалася паболей людзей, якія 
па-сапраўднаму, шчыра жывуць 
мовай, нацыянальнай культу- 
рай... Прыемна, што на Дні бе
ларускага пісьменства гаспада- 
рыць яе вялікасць кніга.

—  Сёлетні год  —  Год род
най зямлі. Ёсць прапановы ад 
грамадскіх арганізацый на- 
ст упны год абвясціць Годам 
роднай мовы. Асабіст а вы 
падтрымалі б гэт у ініцыя- 
т ы ву ?

— Думаю, у гэтай прапанове 
нічога дрэннага няма. Але што 
значыць Год роднай мовы? У 
прынцыпе, для мяне асабіста 
кожны год — гэта Год роднай 
мовы. I не трэба нашу мову 
рабіць толькі мовай класікаў 
— Янкі Купалы, Якуба Коласа... 
Яна павінна гучаць паўсюль: у 
побыце, на радыё, тэлебачанні, 
у грамадскім транспарце, кра- 
мах... Асабіста я не супраць гэ
тай прапановы: калі ласка, рабі- 
це наступны год Годам роднай 
мовы. Галоўнае — не насіцца з 
ёй як з пісанай торбай і не спя- 
ваць дыфірамбы. Мова — гэта 
сродак нашых зносін, з дапа
могай якой мы разумеем адно 
аднаго. Давайце проста размаў- 
ляць на ёй.

Віктар ЗАЯЦ 
Фота аўтара

